
PENGHARGAAN

Ucapan setinggi- tinggi terima kasih saya ucapkan kepada pihak- pihak
~yang terbabit dalam membantu saya menyiapkan laporan latihan amali ini
serta memberi peluang dan kemudahan tempat untuk saya menjalani latihan
amali di Negara Properties (M) Sdn. Bhd. Terutamanya kepada Jabatan CTSD
(Contract, Technical & Services Department) amnya ,majikan saya iaitu En.
Zaharin Hj. Latip dan Pn. Nita Azura khususnya kerana sudi memberikan
tunjuk ajar dan ilmu pengetahuan kepada saya sepanjang tempoh saya
menjalani latihan amali di sana. Tidak lupa juga kepada koordinator amali
iaitu En Ghazali Mohd Amin dan pensyarah pengawas saya iaitu Pn. Julaidah
Kaliwon serta pensyarah- pensyarah yang lain kerana banyak memberikan
nasihat serta tunjuk ajar kepada saya selama ini. Turut berterima kasih kepada
kedua ibubapa serta ahli keluarga saya yang memberikan dorongan kepada
saya semasa saya menyiapkan naskah laporan latihan amali ini. Tanpa bantuan
daripada pihak yang terlibat, tentu saya tidak dapat menyiapkan buku ini.
Hanya ucapan terima kasih dapat saya ucapkan di atas kerjasama pihak - pihak

yang terlibat.

LATAR BELAKANG TEMPAT AMALL

SEJARAH NEGARA PROPERTIES (M) BERHAD ‘

Negara Properties (M) Berhad (NPMB), dahulunya dikenali sebagai
Kundohg Tanjung Pau Ltd (KTP) ditubuhkan pada 22hb April 1959 di bawah
Ordinan Syarikat 1940-1946. Syarikat ini ditubuhkan hasil penggabungan
Ladang Getah Tanjung Pau Berhad (Tanjung Pau Rubber Estate Limited) dan
Ladang Kundong Berhad (Kundong Estate Limited) yang mana kedua-duanya

mempunyai ladang getah berdekatan dengan Jitra, Kedah dan Tangkak, Johor.

Syarikat ini kemudiannya mempelbagaikan produk pengeluaran dengan
mengusahakan ladang kelapa sawit pada 1971. Pada tahun 1983, Kundong
Tanjung Pau Ltd (KTP) telah berpecah yang mana Ladang Getah Tanjung Pau
tidak lagi di bawah syarikat yang sama. Dengan perpecahan tersebut, hanya
tinggal 422.6 hektar ladang getah dan kelapa sawit sahaja di Tangkak, Johor

untuk diusahakan.

Syarikat Kundong Tanjung Pau Berhad telah disenaraikan di Papan Bursa
Saham Kuala Lumpur (KLSE) dan Singapore Stock Exchange (SSE) pada
23hb Januari 1963, tetapi akhirnya ia telah dikeluarkan dari senarai Singapore

Stock Exchange (SSE) apabila wujudnya Polisi Kebangsaan Malaysia.



